
Биография

1886 нчы елның (26)14 
апрелендə Кушлавыч 
авылында Мөхəммəтгариф 
мулла гаилəсендə Габдулла 
Тукай дөньяга килə. Малай 
туып дүрт ай ярым вакыт 
үткəч, Мөхəммəтгариф 
хəзрəт үлеп китə. Тол калган 
Мəмдүдəне ( Габдулланың 
əнисен) Сасна мулласына 
кияүгə бирəлəр. Бəлəкəй 
Габдулланы авылның 
Шəрифə исемле карчыгына 
вакытлыча асрамага 
калдыралар. Шуннан 
шагыйрьнең авыр тормышы 
башлана.



◻ Бəлəкəй Габдулла монда ятимлекне генə түгел, ачлыкны да 
татый. Бабасы, күрше авыллардан икмəк сыныклары 
телəнеп алып кайтып, балаларын ач үлемнəн саклый. Ə 
бервакыт баланы, Казанга баручы бер ямщиккə утыртып, 
ерак, билгесез сəфəргə озаталар. Теге ямщик исə Печəн 
базарына килгəч: «Асрарга бала бирəм, кем ала?» — дип 
кычкырып йөри.

◻ Халык арасыннан бер кеше чыгып малайны үзлəренə алып 
кайта. Яңа бистə һөнəрчесе Мөхəммəтвəли абзый белəн 
Газизə абыстай шулай итеп малайлы булалар. Соңрак аны 
яңадан Өчилегə озаталар. Бераздан соң малайны Кырлай 
исемле авылдан ир баласыз Сəгъди абзыйга уллыкка 
озаталар. Шулай рухи яктан авыл, крестьян тормышын 
тəмам күңеленə сеңдергəн Тукайны көннəрдəн бер көнне 
Кушлавыч авылының Бəдретдин исемле кешесе эзлəп таба 
да Уральскига алып китə.



Уральск чоры.

Тукай барып урнашкан нигез Казан 
артыннан була: апасы Газизə, 
җизнəсе Галиəсгар Госманов. 
Җизнəсе Тукайны «Мотыйгыя»га 
урнаштыра. Мондагы тормыш яшь 
Габдулланың рухына зур тəэсир 
ясый. 1905 елның сентябрендə үк 
аның «Əлгасрелҗəдид» 
журналының реклама 
җыентыгында шигырьлəре басыла. 
Ноябрьдə «Фикер» газетасы чыга 
башлый. Бераздан «Əл-
гасрелҗəдид» күренə. Тукай инде 
монысында фактик редактор. 
Хыялда сатирик журнал чыгару. 
1906 елның июнендə анысы да 
(«Уклар») дөнья күрə. Монда да 
фактик редактор — Тукай.



◻ Казанда Тукай яңа дуслар таба. Болар: Фатих Əмирхан, 
Хөсəен Ямашев, Кəбир Бəкер, В.Бəхтияров, Галиəсгар 
Камал, С.Рахманколый, Гафур Колəхмəтов, бераз соңрак 
— Сəгыйть Сүнчəлəй. Габдулла үзе телəгəн əдəбият, 
журналистика өлкəсенə чума. Ул шəһəрнең иҗтимагый 
эшлəрендə актив катнаша, əйтик, «Шəрык клубы» 
программасындагы кичəлəрдə концертлар, лекциялəрне 
оештыруда катнаша. 1910 елның 15 апрелендə «Шəрык 
клубы»нда халык иҗаты буенча лекция укып, шəһəр 
яшьлəрен таң калдыра. 1913 елның башында 
шагыйрьнең сəламəтлеге бик нык какшый. Лəкин ул иҗат 
эшен туктатмый. Тукайның соңгы айларында язган 
əсəрлəре аның чын мəгънəсендə зур патриот, гражданин 
һəм тарихны тирəнтен аңлаган шəхес икəнен исбат 
итəлəр.


